
 Авыл өстендә иртәдән җыр – музыка тавышы тынмый, яше – карты мәдәният 

йорты тирәсенә җыела. Бүген авылда зур бәйрәм -- чын ир –егетләр бәйрәме , менә 

өченче ел рәттән Яңасала авыл җирлеге тәкъдиме белән ике авыл егетләре арасында 

авылдашыбыз, гер күтәрү остасы , мәрхүм Исмәгыйлев Рифат Закир улы истәлегенә 

“Кышкы спорт уеннары һәм абсолют беренчелеккә гер күтәрү” буенча ярыш 

үткәрелә. Бу бәйгенең оештыручысы Яңасала авыл җирлеге башлыгы А.И.Сафин 

мәрхүмнең туганнары белән элемтәгә кереп үзенең уй- фикерләре белән уртаклаша, 

алар бик теләп риза булдылар һәм спонсорлык ярдәмен үз кулларына алдылар. 

Авыл иртәдән шау –гөр килеп торды, бер читтә Рифат Закировичның элеккеге 

хезмәттәшләре , чәй табыны оештырып җибәрделәр, табаларда кайнар коймак 

чыжлый, өстәл уртасындагы җырлап, үзенә кунакларын дәшеп, парларын чыгарып 

самавыр утыра. Киң күңелле кызлар һәрбер кешене үзләре янына чакырып сыйлап 

җибәрәләр. 

Авылыбызның сәхнә йолдызлары бүген аеруча моңлы итеп авыл өстенә үз 

җырларын тараттылар, барысы да авылдашыбызның рухына барып ирешсен дип 

чын күңелләреннән тырыштылар. 

Менә иртәнге сәгать 11дә жюриның уенчыларны мәйданга чакыру авазы 

ишетелде. Катнашырга теләүче егетләр бик күп иде. Кичәне авыл җирлеге башлыгы 

ачык дип белдерде, егетләргә бәйрәм сәламнәрен ирештерде.  

Мәдәният хезмәткәрләре Гөлназ белән Энҗе егетләрне “Бөркет” һәм “Ялкын” 

командаларына бүлеп аларны зур сынауга озаттылар. Бүген егетләр чаңгы 

ярышында, хәрби әзерлекләрен, кул көрәше, таяк тартышу,аркан тарту, чаналар 

эстафетасы һ.б. шундый уеннарда көчләрен сынадылар. Ахырдан җиңүче командага 

күчмә кубок һәм истәлекле бүләкләр тапшырылды. Бәйгедән соң абсалют 

беренчелеккә гер күтәрү ярышы башланып китте. Анда авылыбызның асыл 10 егете 

зур көч, тырышлык күрсәтте . Шулай итеп бәйрәмнең ахыргы дулкынландыргыч 

минутлары җитте. Абсалют батыр булып Җәләев Илназ Илнур улы калды. Ул 75 

тапкыр күтәреп күчмә кубокка, диплом һәм истәлекле бүләккә ия булды, икенче 

урында 50 тапкыр күтәреп “гер күтәрү ветераны” Нәбиев Габделфаик Нәкыйп улы, 

өченче урында азга гына калышып Исмагилов Илнар Илфат улы лаек булды. Бәйрәм 

бик күңелле , оешкан төстә үтте, катнашу- 



чыларның да, тамашачының да күңеле булды. Китапханәче Фәридә 

авылдашларын “Олимпияда көндәлеге” – дигән күргәзмә белән таныштырып 

китаплар, газета –журналлар тәкъдим итте. 

Барлык туганнары исеменнән Рифат Закир улының абыйсы Илфат шушындый 

кичә оештырганнары, мәрхүм авылдашларын хөрмәт иткәннәре өчен авыл 

җирлегенә, оештыруда катнашкан Рифатның элеккеге хезмәттәшләренә, көне буе 

кичә матур үтсен дип тырышып йөргән мәдәният хезмәткәрләренә, килгән 

кунакларны кайнар коймак , татлы чәй белән сыйлаучы мәктәп коллективына, 

барлык катнашкан , карарга килгән авылдашларына, кайткан кунакларга олы 

рәхмәтен җиткерде. Энекәше Илнар абыйсы рухына багышлап үзе язган шигерьен 

авылдашларга җиткерде: 

Абыем , ныклы терәгем  

Булдың тормыш юлымда. 

Алып китте усал язмыш  

Салып безне кайгыга. 

“Энекәшләр,”- диеп, 

Йөрдең янып-көеп. 

Булмадың бер дә боек, 

Тора идең гел көлеп. 

Акыллы сүз, көчле кулың тоеп 

Үстек бит без барыбыз. 

Шундый булсын иде, авылдашлар, 

Киләчәк буыныбыз. 

 

 Матур кичәләр еш үтә бездә, алдагысы март аенда булачак. Дөнья 

мәшакатеннән азга гына арынып торып рәхәтләнеп яшик, ял итик, дуслар. 
 Мөхәммәтҗанова О.Ш.  
 “Бердәм Россия” сәяси партиясе члены, 

 Яңга-Сала ветераннар Советы рәисе. 
 
 
 
 
 



 
 

 
 
 
 
 



 
 

 
 
 
 
 



 
 

 
 
 
 
 



 
 

 
 
 
 
 



 
 

 
 
 
 
 



 
 

 
 
 
 
 



 
 

 
 
 
 
 


